
Shri Siddhalingamahashivayogi Nakshatramalika Stotram

ஶ்ரீஸித்³த⁴லிங்க³மஹாஶிவயோகி³நக்ஷத்ரமாலிகாஸ்தோத்ரம்

(பண்டி³த ஶ்ரீ ப³ஸவராஜஶாஸ்த்ரிவிரசிதம்)
விப்⁴ராஜத்ஸுஜடாதி⁴வாஸ விப⁴ஜத்³க³ங்கா³விலாஸாவ்ரு’தம்

ராராஜத்³ரஜதாத்³ரிவாஸ விலஸத்³க³ரீ பு⁴ஜாலங்க்ரு’தம் ।
சந்த்³ராதி³த்யத⁴நஞ்ஜயாக்²யநயநம் ஸந்த்யஜ்ய நிர்மாயிகம்

ஸச்சித்³ரூபமநாதி³தே³வமதுலம் ஶ்ரீ ஸித்³த⁴லிங்க³ம் ப⁴ஜே ॥ 1॥
ஆவிர்பூ⁴ய ச பூ⁴தலே ஸுமஹஸா ஶ்ரீ கோ³ஸலேஶம் சரம்

ஸம்ஸேவ்யாம்ரு’தஸேசநேந ஜ்வலநம் தீ³பஸ்யக்ரு’த்வா முதா³ ।
தேநாவாப்ய ஸுஜங்க³மாதி⁴கரணம் ஸஞ்சார்யலோகேசரை:
ப⁴க்தோத்³தா⁴ரபரம் ஸமாதி⁴நிரதம் ஶ்ரீ ஸித்³த⁴லிங்க³ம் ப⁴ஜே ॥ 2॥

வைராக்³யபூர்ணம் வரகாமிதார்த²ம்
தா³தாரமாநந்த³பரம் த³யாலும் ।

ஸந்தோஷரத்நாகர பூர்ணசந்த்³ரம்
வந்தே³ மஹாந்தம் கு³ருஸித்³த⁴லிங்க³ம் ॥ 3॥

ஸம்ஸேவ்ய சந்நப³ஸவேஶ மஹேஶ பாதௌ³

ஸம்பூர்ய ஶம்ப³ரமஹோ கு³ருதீ³பபாத்ரே ।
ஸம்ப்ராப்ய ஜங்க³மபத³ம் கு³ருதே³வ ஹஸ்தாத்

யாசே க்ரு’பாம் க³திரதம் கு³ருஸித்³த⁴லிங்க³ம் ॥ 4॥
முக்தாநாம் ஸ்ரு’ஜமாநிஶீத²ஸமயே பஞ்சாவலீநாம் முதா³
ஶோணாத்³ரேரதி⁴நாத²ஹஸ்தகமலாத்ஸம்ப்ராப்ய தத்ரஸ்தி²தம் ।

த்³ரு’ஷ்ட்வா யோகி³வரம் தத³ர்சநபரா:ஸங்க்ருத்⁴ய ராஜ்ஞேऽப்³ருவந்
பூ⁴பாலேந பரீக்ஶ்ய வந்தி³தபத³ம் ஶ்ரீ ஸித்³த⁴லிங்க³ம் ப⁴ஜே ॥ 5॥

ஶ்ரீ த்ர்யம்ப³கேஶவத³நேந மஹேஶ்வராய
தே³யம் ப்ரஸாத³மிதி ஜங்க³மபு⁴க்த ஶேஷம் ।

ஸம்போ³த்⁴யஜங்க³மபதோ³த்³ப⁴வ தீர்த²ஸேகம்
ஜேதாரமாத்மநி ப⁴ஜே கு³ருஸித்³த⁴லிங்க³ம் ॥ 6॥

க:ஸம்ஸார விமோசகோ?கு³ருவர: கோऽயம் கு³ரு:?ஶ்ரீ மஹா
ஸித்³தே⁴ஶோ ஏடே³யூரவாஸநிரதோ மக்³நஸ்ஸமாதௌ³ஸதா³ ।

யத்பாதா³ம்பு³ஜஸங்க³மேந மஹதீக³ங்கா³ஸமுத்³பா⁴விதா
ஸஹ்யாத்³ரிஸ்த² மஹாப³லேஶ ஶிரஸஸ்தம் ஸித்³த⁴லிங்க³ம் ப⁴ஜே ॥ 7॥

ஶ்ரீ மாஹேஶவ்ரதயுதம் வரஸித்³த⁴நாத²ம்
வாத³ப்ரஸக்தமநிஶம் விமுக²ம் ச க்ரு’த்வா ।

உத்துங்க³யோகி³நமலம் பரிரக்ஷிதாரம்
யோகீ³ஶ்வரம் க²லு ப⁴ஜே கு³ரு ஸித்³த⁴லிங்க³ம் ॥ 8॥

க்ஷேத்ரேவஸாநமுளவீதி மஹாப்ரஸித்³தே⁴
து³ர்வாத³ஸக்த ஹ்ரு’த³யஸ்ய ஜநார்த³நஸ்ய ।

வாக்³ப³ந்த⁴நம் வித³த⁴தம் ஶ்ருதி ஶாஸ்த்ரவாக்யை:
ஸித்³தே⁴ந்த்³ரயோகி³நமஹம் ஸததம் நமாமி ॥ 9॥

து³ர்வாத³ஸ்தா²ந் ஜிநமதஜநாந் வாத³ பூ⁴மௌ நிதாந்தம்
ஶ்ருத்யாதா⁴ரைர்விஜயிநமலம் பூ⁴ரித்³ரு’ஷ்டாந்தபூர்வம் ।

நாநாரீத்யா ஸரஸவசநைர்ப⁴ங்க³யந்தம் மஹாந்தம்
ஸித்³தே⁴ந்த்³ராக்²யம் யதிகுல கு³ரும் சந்த்³ரசூட³ம் நமாமி ॥ 10॥

கந்த³ர்பத³ர்பஹரமாநதரக்ஷிதாரம்
வாத்ஸல்யபூர்ணஹ்ரு’த³யம் கருணாஸமுத்³ரம் ।

ஶ்ரீமல்லிநாத² வரஜங்க³ம ஸத்க்ரு’தம் ச
யோகீ³ஶ்வரம் ஹ்ரு’தி³ ப⁴ஜே கு³ருஸித்³த⁴லிங்க³ம் ॥ 11॥

கி³ரிஶஜங்க³மபூஜிதமாத³ராத்
ஸரஸபா⁴ஷண தோஷித மாநஸம் ।

வரஸமாதி⁴ரதம் சரபுங்க³வம்
ஹ்ரு’தி³ ப⁴ஜே கு³ருஸித்³த⁴யதீஶ்வரம் ॥ 12॥

வல்மீகஸ்தி²தயோகி³ராஜமநக⁴ம் நம்பே³ண்ண ப⁴க்தஸ்ய வை
கோ³தோ³ஹேந விபோ³த்⁴ய ஸாது⁴ ஜநதா க்ஷீரேணஸம்லீயதம் ।

கும்பே⁴ஷ்வேவ ஶதேஷு ஸஞ்சிதவதா ஶாந்தம் மஹாந்தம் யதிம்
ஸம்ப்ராப்யாதி துதோஷ தம் கு³ருவரம் வந்தே³ஸதா³ ஸௌக்²யத³ம் ॥ 13॥

ஸித்³தே⁴ந்த்³ரம் வரகக்³கே³ரீயஜநதாஸம்ஸேவ்யமாநம் முதா³

ஸந்த³ஶ்யாஶு ம்ரு’தம் கராலபு⁴ஜக³ம் ஸஞ்ஜீவயந்தம் யதிம் ।
பூ⁴தாப்⁴யாம் வரமுக்தித³ம் ஹி ஸஹஸா நம்பே³ண்ணப⁴க்தஸ்ய வை

தா³ஸீத³த்தமஹோ பிப³ந்தமநக⁴ம் க்ஷீரம் ஸதா³ ப்ரார்த²யே ॥ 14॥
லிங்க³ண்ணார்யாத்பரமகுடிலாத் தூ⁴ர்தபா⁴வேநப்ராப்தம்

ஜாநந் யோகீ³ பரமத³யயா தஸ்ய தௌ³ர்ஜந்யபா⁴வம் ।
ஆமூலாக்³ரந்நிரஸநதி⁴யா க்ஷ்வேட³ரூபாத்தமந்நம்

ஸ்விக்ரு’த்யாலம் விமலமநஸா வர்தமாநம் ப⁴ஜேஹம் ॥ 15॥
பூ⁴திம் முதா³ஸ்படிகலிங்க³மஹோ விதா⁴தா

வ்ரு’ஷ்டிம் ச த்³ரோணகுஸுமைர்மஹதீம் விதந்வந் ।
காஸாரநீரசலிதம் க⁴டமாநயந் மாமம்

பாயாத்ஸதா³ யதிவரோ கு³ருஸித்³த⁴லிங்க:³॥ 16॥
ராத்ரௌத்³வாரம் விக⁴டநபரம் கல்லிநாதே²ந ப்ரீத்யா

மாயாதே³வீ ரசிதயஜநம் ஸாத³ரம் மாநயந்தம் ।
த்³வந்த்³வாதீதம் த்ரித³ஶநமிதம் ஸித்³த⁴லிங்க³ம் யதீந்த்³ரம்

வந்தே³ பா⁴க்த்யாநதஸுரதரும் காலகாலம் மஹேஶம் ॥ 17॥
ஜம்பா³லஜாதாம்ப³க நேத்ரயுக்த

பாதா³ரவிந்த³ம் ஶமநாந்தகம் தம் ।
அத்⁴வந்யமாஶம் பரிபூர்ணநத்³யாம்

ப⁴ஜேऽஹமேதம் கு³ருஸித்³த⁴லிங்கு³ம் ॥ 18॥
காமத்⁴வம்ஸீ கரணவிஜயீ காமிதார்த²ப்ரதா³யீ

ஸௌவர்ணாத்³ரிம் த்ரிபுரவிஜயே கார்முகம் ஸம்விதா⁴ந: ।
த்³வந்த்³வாதீதோ நிக³மவசநைஸ்தூயமாநோ ய ஈஶ:

தம் வந்தே³ऽஹம் யதிகுலபதிம் லிங்க³பூஜாநிமக்³நம் ॥ 19॥
தத்த்வம் ஶக்திவிலாஸமத்³வயமமும் ஷத்³பா⁴க³ஸம்ஶோபி⁴தம்

லிங்கா³ங்கா³பி⁴த⁴பே⁴த³ பி⁴ந்நமதுலம் சைகோத்தராவாந்தரம் ।
ஶ்ருத்யாதி³ப்ரதிபாத்³யமாநமநக⁴ம் ஶ்ரீபோ³ளதே³வம் ப்ரதி

போ³த⁴ம் தம் கு³ருஸித்³த⁴லிங்க³மநிஶம் ஸம்ப்ரார்த²யே ப⁴க்தயே ॥ 20॥
தத்த்வம் ஷட்ஸ்த²லமார்க³யுக்தமநக⁴ம் ஶ்ரீவீரஶைவாநுக³ம்

ஸம்ஸ்ரு’ஷ்டிர்ஜக³த: க்ரமம் ச நிகி²லம் வேதா³க³மைராத்³ரு’தம் ।
ஜிஜ்ஞாஸும் நிதராம் ஹி போ³ளப³ஸவம் ஸம்போ³த⁴யந்தம் முதா³

வந்தே³ऽஹம் ஸததம் ஶிலாமட²க³தம் ஶ்ரீ ஸித்³த⁴லிங்கே³ஶ்வரம் ॥ 21॥
லிங்க³ம் வை வரவீரஶைவஸமயே ஸம்ஸார ஸந்தாரகம்

ஷட்ஸ்தா²நுநுக³மம் ஹி போ³ளப³ஸவம் ஸம்போ³த⁴யந்தம் முதா³ ।
ஸித்³தே⁴ந்த்³ரம் வரஶைலமண்டபக³தம் சாநந்த³பூர்ணம் ஸதா³
ஸத்³ப⁴க்த்யாஸததம் நமாமி பரமம் வாத்ஸல்யபூர்ணம் ஶிவம் ॥ 22॥

ப⁴க்தஸ்த²லம் சாந்யவிபா⁴க³பூர்ணம்
ஹ்யாசாரலிங்கே³ந ஸுஶ்ரத்³தா⁴யா ச ।

ஶ்ரீ போ³ளதே³வம் ப்ரதி போ³த⁴யந்தம்
ஶ்ரீ ஸித்³த⁴லிங்க³ம் ஸஹிதம் ப⁴ஜேऽஹம் ॥ 23॥

நிஷ்டா²ப⁴க்திஸமந்விதம் வரகு³ரோர்லிங்கா³ஶ்ரயம் ஸந்ததம்
ஸந்மாஹேஶ்வரநாமகம் ஸ்த²லமித³ம் ஶ்ரீ போ³ளதே³வம் ப்ரதி ।

போ³த⁴ம் தம் ஶிவலிங்க³யுக்தமவதா⁴ந ப⁴க்தி ஸம்ஶோபி⁴தம்
ப்ராஸாதி³ஸ்த²லமாத்மபே⁴த³ஸஹிதம் ஶ்ரீ ஸித்³த⁴லிங்க³ம் ப⁴ஜே ॥ 24॥

ஶ்ரீ போ³ளதே³வம் ஹ்யநுபா⁴வப⁴க்தயா
ஸம்ஶோபி⁴தம் ஜங்க³மலிங்க³கேந ।

ஸம்போ⁴த⁴யந்தம் வரப்ராணலிங்கி³ஸ்த²லம்
ப⁴ஜேऽஹம் கு³ருஸித்³த⁴லிங்க³ம் ॥ 25॥

ஶ்ரீஸித்³த⁴லிங்க³யதி பஞ்சப்ரஸாத³லிங்கா³-
நந்தா³க்²ய ப⁴க்திஸஹிதம் ஶரணஸ்த²லம் ஹி ।

ஐக்யம் ச ஸாமரஸப⁴க்தி, மஹாத்மலிங்க³ம்
ஸம்போ³த⁴யந்தமநிஶம் ப³ஸவார்யமீடே³॥ 26॥

ஶ்ரீஸித்³த⁴லிங்க³ம் யதிவ்ரு’ந்த³வந்த்³யம்
ப⁴க்தாநுராகா³ப்³தி⁴ ஸுதா⁴கரம் தம் ।

லீலாமஸங்க்²யாம் விரசய்ய பா³ட⁴ம்
ஶாந்தம் மஹாந்தம் ஸததம் நமாமி ॥ 27॥

இதி ஶ்ரீப³ஸவராஜஶாஸ்த்ரிவிரசிதம் ஶ்ரீமத³விரள-பரஞ்ஜ்யோதி-
சரகுலசக்ரவர்தி ஶ்ரீ ஜக³த்³கு³ரு ஶ்ரீஸித்³த⁴லிங்க³ மஹாஶிவயோகி³நாம்
நக்ஷத்ரமாலிகாஸ்தோத்ரம் ஸம்பூர்ணம் ।

Proofread by Vani V.

